
ABSTRAKTI 

Në këtë studim analizohet mekanizmi i kontrollit mbi administratën publike dhe roli i saj në 

krijimin e një administrate më llogaridhënëse, efektive dhe efikase. Qëllimi i studimit është të 

studiohet në tërësi i tërë mekanizmi i kontrollit mbi administratën publike, me fokus në 

Ministrinë e Financave që përfshin: instrumentet e kontrollit, bartësit e kontrollit të brendshëm 

dhe të jashtëm, dispozitat ligjore dhe rregulloret që rregullojnë kontrollin dhe mbikëqyrjen, 

detyrat dhe përgjësitë e bartësve të kontrollit si dhe ndikimin e këtyre bartësve, konkretisht të 

Zyrës së Auditorit të Përgjithshëm në pasqyrimin e drejtë dhe të saktë të pasqyrave financiare. 

Metodat e përdorura në këtë punim janë ajo përshkruese (deskriptive) dhe 

analitike/interpretuese. Në saje të këtyre metodave është arritur të njihet objekti i studimit që 

ka qenë mekanizmi i kontrollit në Ministrinë e Financave. Të dhënat primare janë siguruar nga 

raportet vjetore të Ministrisë së Financave, raportet vjetore të departamenteve që janë 

përgjegjëse për auditimin e brendshëm në MF sikurse është Departamenti Qendror i 

Harmonizimit (DHQ) si dhe raportet vjetore të Zyrës së Auditimit të Përgjithshëm (ZAP) si 

bartës i kontrollit të jashtëm për MF. Rezultatet treguan se auditimi i brendshëm funksionon 

mirë në kuadër të MF, detyrat dhe përgjegjësitë janë të ndara mirë mes DHQ dhe Departamentit 

të Auditimit të Brendshëm (DAB). Reforma në AP gjithashtu ka ndikuar pozitivisht në 

fuqizimin e mekanizimit të kontrollit. MF gjithashtu ka shënuar progres në adresimin e 

çështjeve të rekomanduara nga ZAP, ndonëse ende ka punë në këtë drejtim. 

 

Fjalët kyçe: Kontrolli, Ministria e Financave, Auditimi i Brendshëm, ZAP  

ABSTRACT 
 

This study analyzes the control mechanism over public administration and its role in creating 

a more accountable, effective and efficient administration. The purpose of the study is to study 

in full the ëhole mechanism of control over public administration, ëith a focus on the Ministry 

of Finance ëhich includes: control instruments, holders of internal and external control, legal 

provisions and regulations governing control and supervision, tasks and the responsibilities of 

the control bearers as ëell as the influence of these bearers, specifically of the Office of the 

Auditor General in the fair and accurate presentation of the financial statements. 

The methods used in this paper are descriptive and analytical / interpretive. Thanks to these 

methods, it has been possible to recognize the object of study that has been the control 

mechanism in the Ministry of Finance. Primary data are provided by the annual reports of the 

Ministry of Finance, the annual reports of the departments responsible for internal audit in the 

MoF such as the Central Harmonization Department (DH) and the annual reports of the General 

Audit Office (OAG) as the bearer of external control for MF. The results shoëed that internal 

audit ëorks ëell ëithin the MoF, tasks and responsibilities are ëell separated betëeen DHQ and 

the Department of Internal Audit (IAD). Reform in the PA has also had a positive impact on 

strengthening the control mechanism. The MoF has also made progress in addressing the issues 

recommended by the OAG, although there is still ëork to be done. 

 

Keyëords: control, Ministry of Finance, internal audit, OAG 

1. HYRJE 

 

Pikësynimi i këtij studimi është analiza e procesit të kontrollit në administratën publike, me 

fokus në Ministrinë e Financave të Republikës së Kosovës. Kontrolli konsiderohet një prej 

gurëve më të rëndësishëm në themelet e demokracisë së një vendi. Kontrolli i parlamentit 

mundëson që ekzekutivi të përgjigjet për veprimet e tij si dhe garanton zbatimin efikas të 

politikave të tij. Zbatimi i duhur i kontrollit të ekzekutivit nga ana e parlamentit tregon për një 

qeverisje të mirë. Përpos këtij funksioni legjislativ, nëpërmjet kontrollit garantohet edhe 

ekuilibri i pushteteve dhe afirmimi i rolit në mbrojtje të interesave të popullit. Parlamenti e ka 

pushtetin për të mbikëqyrur qeverinë nëpërmjet disa mjeteve dhe mekanizmave të 

parashikuara, përgjithësisht prej Kushtetutës dhe teksteve tjera rregullatore si: statutet dhe 

procedurat e brendshme të parlamentit (Pollozhani, Stavileci, Dobjani, & Salihu, 2010).  

Mënyra se si mund të përdoret pushteti i kontrollit, varet prej kuadrit juridik që përcakton 

pozicionin e institucionit të kontrollit dhe që garanton pushtete dhe pavarësi në brendësi të 

sistemit politik.  

Kontrolli mbi administratën në thelb paraqet veprimtari të vazhdueshme të mbikëqyrjes që 

subjektet juridikisht të autorizuara e kryejnë në lidhje me sjelljen e administratës, në mënyrë të 

autorizimeve të saj dhe të akteve apo masave që dalin prej përdorimit të këtyre autorizimeve 

shtetërore, përkatësisht publike 

Objekti i studimit është analizimi i zbatimit të kontrollit si instrument i llogaridhënies dhe 

mbikëqyrjes më efektive të financave publike në administratën publike të Republikës së 

Kosovës.  

 

1.1 Qëllimi i punimit 

Qëllimi i këtij hulumtimi është arritja e njohjes sa më të mirë të objektit të studimit, domethënë 

si zbatohet procesi i kontrollit si instrument i llogaridhënies dhe mbikëqyrjes efektive në 

administratën publike/shtetërore, konkretisht në Ministrinë e Financave. Qëllimi i punimit 

është të studiohet në tërësi kontrolli si mekanizëm, cilat janë organet që e ushtrojnë kontrollin 

në administratën publike, si bëhet kontrolli i brendshëm dhe i jashtëm,  kush janë aktorët e 

autorizuar me këtë përgjegjësi dhe çfarë detyra dhe përgjegjësi kanë organet e autorizuara me 

përgjegjësinë e kontrollit në Ministrinë e Financave sikurse është Departamenti Qendror 

Harmonizues (DHQ).  

Krahas analizës së hollësishme mbi kontrollin si mekanizëm në Ministrinë e Financave, 

elaborohet edhe roli dhe funksioni i Administratës Publike në Kosovë, parimet e punës së saj 

bazuar në ndryshimet e fundit të Ligjit për Organizimin e Administratës Shtetërore dhe të 

Agjencive të Pavarura Nr. 06/L – 113 dhe në përgjithësi reformat që janë bërë në administratë 

sa i përket mekanizmit të kontrollit dhe mbikëqyrjes, sidomos pas nënshkrimit të Marrëveshjes 

së Stabilizim Asociimit (MSA) dhe kritereve të vendosura nga BE në vitin 2014 ku reforma në 

ASh u konsiderua si shtyllë kryesore e strategjisë së zgjerimit dhe kusht bazë për vendet 

aspirante.  

 

1.2 Objektivat e punimit 

Në këtë punim si objektiva kryesore janë paraqitur: 

- Të analizohet mekanizmi i kontrollit të financave në administratën publike në Kosovë, 

përkatësisht kontrolli në Ministrinë e Financave 

- Të evidentohen organet që janë bartëse të kontrollit të brendshëm dhe të jashtëm në 

Ministrinë e Financave 

- Të elaborohen kompetencat e bartësve të kontrollit në Ministrinë e Financave 

- Të analizohen reformat në Administratën Publike në drejtim të fuqizimit dhe 

përmirësimit të mekanizmit të kontrollit dhe mbikëqyrjes së financave publike 

- Të tregohet ndikimi i Zyrës së Auditorit të Përgjithshëm (ZAP) në paraqitjen e drejt 

dhe të saktë të pasqyrave financiare në Ministrinë e Financave  

 

1.3 Pyetjet hulumtuese 

1. Cili është roli i mekanizmit të kontrollit në Ministrinë e Financave? 

2. Si ka ndikuar Zyra e Auditorit të Përgjithshëm në transparencën e Ministrisë së 

Financave? 

3. Cila janë detyrat dhe përgjegjësitë e bartësve të kontrollit të brendshëm dhe të jashtëm 

në Ministrinë e Financave? 

4. Cili ka qenë ndikimi i Zyrës së Auditorit të Përgjithshëm në paraqitjen e saktë të 

pasqyrave financiare në Ministrinë e Financave? 



12 
 

 

1.4 Hipotezat e punimit 

H1: Supozohet se kontrolli në Ministrinë e Financave ndikon pozitivisht në rritjen e 

llogaridhënies, efikasitetit dhe përgjegjësisë së shpenzimit të parasë publike. 

H2: Supozohet se Zyra e Auditorit të Përgjithshëm ka ndikuar që pasqyrat financiare të 

Ministrisë së Financave të paraqiten drejtë dhe saktë. 

H3: Supozohet se Reformat në Administratën Publike kanë dhënë rezultat pozitiv në fuqizimin 

dhe përmirësimin e mekanizmit të kontrollit dhe mbikëqyrjes së financave publike 

 

1.5 Metodologjia e hulumtimit 

Për të arritur dhe pastaj për të shqyrtuar të dhënat e nevojshme të cilat ndihmojnë në 

konstatimin e hipotezave dhe marrjen e përgjigjeve për pyetjet e parashtruara kërkimore, në 

hulumtim është përdorur metoda kualitative-përshkruese si dhe metoda analitike/interpretuese. 

Metoda e parë  është përdorur në rastin e analizimit të përmbajtjeve informative sikurse janë 

dispozitat ligjore, rregulloret apo të tjera të ngjashme të cilat më shumë janë të natyrës 

përshkruese sesa interpretuese apo analitike. Në rastet e tjera, sikurse është elaborimi i punës 

së Zyrës së Auditorit të Përgjithshëm (ZAP) dhe ndikimi që ka pasur në paraqitjen e drejtë dhe 

të saktë të pasqyrave financiare është përdorur metoda analitike/interpretuese.  

Metoda kualitive e përdorur në hulumtim mundëson që të futemi në bërthamën e problemit, 

duke u ndalur te aspekte kryesore dhe të rëndësishme që lidhen fillimisht me Administratën 

Publike dhe rolin që ajo ka për një vend dhe pastaj për mekanizmin e kontrollit të cilat vende 

të ndryshme tentojnë ta zhvillojnë dhe përposin vazhdimisht sepse ajo është bërthama për 

shtetin llogaridhënës, transparent dhe menaxhues të mirë të resurseve publike.  

Analiza e ndikimit të mekanizmit të kontrollit mbi Administratën Publike për Kosovën është e 

lidhur me dy procese të rëndësishme nëpër të cilat Kosova ka kaluar dhe po kalon: nënshkrimi 

i Marrëveshjes së Stabilizim Asoociimit (MSA) dhe përcaktimi i kritereve për zgjerim nga 

Bashkimi Evropian. Në të dy rastet, fuqizimi dhe avancimi i mekanizmit të kontrollit shihet si 

kusht bazë. Metoda kualitative ka mundësuar futjen në bërthamë të këtyre proceseve për t’i 

kuptuar sa më shumë dhe sa më mirë. 

Fokusi gjatë analizës është: 

- Administrata publike dhe ndikimi i reformave në fuqizimin dhe zhvillimin e 

mekanizmit të kontrollit dhe mekanizmit të financave publike 

- Bartësit (subjektet) e kontrollit në Ministrinë e Financave 

- Dispozitat ligjore që rregullojnë punën, përkatësisht përgjegjësitë dhe detyrat e bartësve 

të kontrollit në Ministrinë e Financave 

- Zyra e Auditorit të Përgjithshëm (ZAP) si bartëse e kontrollit të jashtëm në Ministrinë 

e Financave dhe ndikimi në paraqitjen e drejtë të pasqyrave financiare 

 

1.6 Rëndësia e temës 

Tema Kontrolli mbi Administratën Publike- Rasti studimi Ministria e Financave, ka rëndësi të 

veçantë për disa arsye: E para, synon të vë në dritë tërë mekanizmin e kontrollit mbi 

administratën publike që për Kosovën dhe fazën në të cilën ajo ndodhet, ka një rëndësi të 

madhe, Së dyti, Kosova është në zbatim të Strategjisë së Kontrollit të Brendshëm të Financave 

Publike, prandaj duke analizuar mekanizmin e kontrollit mund të evidentojmë disa dobësi dhe 

pastaj rekomandime që mund të adresohen në këtë strategji, Së treti, nevoja për reforma në 

administratën publike sidomos në aspekt të avancimit të mekanizmit të kontrollit nuk është më 

vetëm një dëshirë por edhe një kërkesë dhe kusht absolut që Kosova të jetë anëtare e Bashkimit 

Evropian apo nënshkruese e marrëveshjeve të rëndësishme ndërkombëtare. Prandaj, çdo 

kontribut, në formën e rekomandimeve dhe propozimeve në drejtim të përmirësimit të 

praktikave aktuale të kontrollit dhe mbikëqyrjes është i rëndësishëm. Këto e synon edhe ky 

punim. 

 

1.7 Rezultatet e pritura 

Prej hulumtimit, synohet të grumbullojmë të dhëna përmes së cilës do të mund të përgjigjemi 

në pyetjet e parashtruara kërkimore si dhe të vërtetojmë ose jo, hipotezat e ngritura. Përmes 

kuadrit teorik dhe praktik (analizës së dispozitave ligjore, rregulloreve aktuale) synohet të 

kuptohet  si është e organizuar Administrata Publike, synohet të kuptohet për mënyrën se si 

implementohet mekanizmi i kontrollit, kush janë bartësit (subjektet) e këtij kontrolli për 

kontrollin e jashtëm dhe të brendshëm në Ministrinë e Financave si e kryejnë punën këta bartës 

(mbi ç’mjete dhe rregulla mbështeten). 

